
9. Vanasamyuttam

1. Vivekasuttavannana

221. Samvejetukamati atthato samvegam uppadetukama. Tathabhuta nam
kilesasanganikadito vivecetukama nama hotiti vuttam “‘vivekam
patipajjapetukama’’ti. Bahiresiti gocarajjhattato bahibhdtesu. Puthuttarammanesuti
rupadinanarammanesu. Caratiti pavattati. Tvam janoti tvam attano kilesehi jananato
visum jato tadise eva afilasmim jane imam ayonisomanasikaravasena
pavattamanam chandaragam vinayassu vinodehi. Satam tam sarayamaseti
niyyanikasasane pabbajitva satthu santike kammatthanam gahetva arafifavasena ca
satimantam panditam tam mayampi yathauppannam vitakkam vinodanaya
sarayama, satam va sappurisanam kilesavigamanadhammam patipajjitva vasantam
tam sarayama vattadukkham. Patalanti mohapatalam kilesarajo, tadeva ‘‘patala’’nti
vuttam. Ma avahariti hettha duggatisotam ma upanesi. Sitanti sambandham. Tenaha
““sariralagga’’nti. Vivekamapannoti kilesavivekam
samathavipassanabhavanamapanno. Uttamaviriyanti ussolhilakkhanappattam
viriyam, catubbidham samappadhanaviriyam va sampattam. Paggayhati aropetva.
Paramavivekanti paramam samucchedavivekam.

Vivekasuttavannana nitthita.

2. Upatthanasuttavannana

222. Kayadaratho hotiyeva niyamena, na cittadaratho tassa maggeneva
samugghatitatta.

Jaraturoti jarabhibhavanena aturoyeva. Padadvayepi eseva nayo. Uparitthataya parito
dighaputhulataya ativiya vijjhatiti sattisallaggahanam. Evam hissa tanhasallassa
sadisata. Avijjaya pana sammohapadanena dukkhapadanena ca visasadisata.
Ruppatoti vikaram apadiyamanassa piliyamanassati atthoti aha ‘“ghattiyamanassa’’ti.

Pabbajitanti sasantanato pabbajitam va ragadimalato pabbajitam va.Tasmati yasma
therassevetam vacanam, tasma ayam idani vuccamano ettha gathaya attho.
Devataya hitiadi vuttasseva atthassa pakatakaranam. Etthati sesagathasu. Atthassa
vuttanayatta ‘“anuttanapadavannana’’ti aha. Vinayati hetumhi nissakkavacananti
tassa hetumhi karanavacanena atthamaha ‘“‘vinayena’’ti. Tatha ‘““samatikkama’’ti
etthapi. Paramaparisuddham samkilesasamucchindanato. Araddhaviriyanti
sambhavitaviriyam. Sambhavanaficassa pagganhanam pariptranafcati aha
‘“paggahitaviriyam paripunnaviriya’'nti.

Upatthanasuttavannana nitthita.

3. Kassapagottasuttavannana

223. Chetanti miganam jivitam chetam. Tenaha ‘“‘migaluddaka’’nti. Rohitamiganti
lohitavannam khuddakamigam, ‘““maharohitamiga’’nti keci. Satthu santike
kammatthanam gahetva tassa janapadassa sulabhabhikkhataya tattha gantva
viharatiti imamattham sandhaya ‘“pathamasutte vuttanayeneva’'ti vuttam. Ayam
pana thero pafncabhififio vipassanakammiko. Thatvati padanubandhanavasena
gamanam upacchinditva therassa asannatthane thatva. Tassa vacanam sotum
araddho. Angutthakam jalapesiti adhitthanabalena dandadipikam viya attano
angutthakam jalapesi. Akkhthipi passati angutthakam jalamanam. Kannehipi sunati
tena vuccamanam dhammam ekadesena. Cittam panassa dhavatiti sambandho.
Etassapiti luddakassapi.

Appapanfanti ettha appa-saddo ‘“appaharite’’tiadisu viya abhavatthoti aha
“nippafnfa’’nti. Karanajananasamatthenati imina karanena sattanam sukham, imina
dukkhanti evam samacaramanena karanam janitum samatthena
kammassakatafianasampayuttacittenati attho. Sunatiti kevalam savanamattavasena
sunati, na tadatthavasena. Tenaha ‘“atthamassa na janati’’ti. Karanarapaniti
sabhavakaranani. Kim me iminati? ““I[dam papafica’’nti pahaya. Viriyam paggayhati
catubbidham sammappadhanam viriyam pagganhitva.

Kassapagottasuttavannana nitthita.

4. Sambahulasuttavannana

224. Sambahulati suttantanayena sambahula. Suttante sajjhayimsuti suttantika.
Vinayam dharentiti vinayadhara. Yuijantiti vasadhure yogam karonti. Ghatentiti
tattha vayamam karonti. Karontanamyeva aruno uggacchatiti sambandho.

Kometi kim ime? Tenaha ‘““kaham ime’’ti? Vajjibhumim vajjirattham gatati
vajjibhumiya. Tenaha ““vajjiratthabhimukha gata’’ti. Natthi etesam nikebham
nibaddhanivasatthananti aniketa tenaha ‘‘ageha’’ti. Utu eva sappayam, utuvasena va
kayacittanam kallatta sappayam. Esa nayo sesesupi.

Sambahulasuttavannana nitthita.

5. Anandasuttavannana

225. Ativelanti atibahukalam. Bhikkhuna nama upagatanam upanisinnakathamattam
vatva ganthadhurehi vasadhurehi va yuttapayuttacittena bhavitabbam, nativelam
tesam saffattibahulena. Thero pana tada kenaci karanena bahuvelam
gihisafnfattibahulo ahosi, tam sandhaya vuttam ‘‘ativela’’ntiadi. Idani tamattham
vibhavetum “‘bhagavati’’tiadi vuttam. Tanti tam tadisam safifapanam sandhaya etam
‘‘ativelam gihisafifattibahulo’’ti vacanam vuttam. Bhikkhusanghassa katham sutvati
sanghassa majjhe nisiditva therena kathitatta vuttam. Satthusasananti pitakattayam
vadati.

Pasakkiyati upasakkitva gantva. Tam pana tattha ajjhogahanam hotiti aha
““pavisitva’’ti. Sahkharadukkhato nibbinnahadayassa sabbasankharavinissatam
nibbanam yathavato paccavekkhantassa sammadeva samassasakaram hutva
upatthahantam tam upari adhigamaya ussukkam karonto nibbanam hadaye

nikkhipati namati aha - ““nibbanam...pe... opeti nama’’ti. Nibbanam...pe...

arammanato opeti namati anetva sambandho. Atthavirahita “‘bilibili’’ti pavattakiriya
bilika, ayam pana gihisafifattikatha therassa attano samanfiatthaasadhanato
devataya bilika viyati bilibilikati vutta.

Anandasuttavannana nitthita.

6. Anuruddhasuttavannana

226. Anantare attabhaveti atitanantare devattabhave. Thero hi tavatimsadevaloka
cavitva idhupapanno. Aggamahesiti kaci paricarika devadhita cittapanidhanamattena
idanipi devakaye bhavissati upacitakusaladhammattati mafiffamana tasmim
vattamanam viya kathenti ‘“sobhasi’’ti aha. Evam atitampissa dibbasotam
paccuppannam viya maffieyya naticirakalattati dassento ‘‘pubbepi sobhasi’’ti aha.
Sugatinirayadiduggatiya vasena duggata etarahiti adhippayo. Patipattiduggatiya
kamesu sammucchitabhavato.

Patitthahantoti nivisanto. Atthahi karanehiti cirakalaparibhavanaya virulhamulehi
ayonisomanasikaradipaccayamulakehi vuccamanehi atthahi karanehi. Ratto
ragavasenati sabhavato sankappato ca yathasamihite itthakare sakkaye
safjataragavasa ratto giddho gadhito. Patitthatiti oruyha titthati. Duttho dosavasenati
sabhavato sankappato ca yathasamihite anitthakare sakkaye safjatadosavasena
duttho rupitacitto. Milho mohavasenati asamapekkhanena mulho muyhanavasena.
Vinibaddhoti ahamkarena visesato nibandhanato manavatthusmim bandhito.
Manavasenati tena tena mafifianakarena. Paramatthoti dhammasabhavam
niccadivasena parato amattho. Ditthivasenati micchadassanavasena. Thamagatoti
ragadikilesavasena thamam thirabhavam upagato. Anusayavasenati maggena
appahinataya anu anu santane sayanavasena. Appahinattho hi tesam anusayattho.
Anitthangatoti samsayito. Vikkhepagatoti vikkhittabhavam upagato.
Uddhaccavasenati cittassa uddhatabhavavasena. Tapiti tapi devakafnfiayo. Evam
patitthitavati yathavuttanayena rattabhavadina sakkayasmim patitthita eva.
Naradevananti purisabhutadevanam.

Patigantunti apekkhavasena tato apagantum apekkham vissajjetum. Dussantanti
dasantam, ‘“vattha’’nti keci. Stcim yojetvati sibbanasuttena sucim yojetva pase ca
pavesetva. Manapakaye devanikaye jata manapakayika. Tesam pabhavam dassetum
““manasa’’tiadi vuttam. Samajjanti samhitam. Gamanabhavanti gamanajjhasayam.
Vikkhinoti vicchindanavasena khino. Devatanam uttarimanussadhammarocane doso
natthiti tasam puna anagamanattham arahattam byakasi.

Anuruddhasuttavannana nitthita.

7. Nagadattasuttavannana

227. Atikalenati ativiya pubbanhakalena, kalassevati attho. Kotisammudjaniyati
sammuhjanikotiya, sammufjaniya ekadesenevati attho. Imina sammajjane
amanapakaritam dasseti. Majjhanhike vitivatteti gihisamsaggavasena kalam
vitinamento majjhanhe bahuvitivatte. Afifehi bhikkhahiti natikalam pavitthehi.
Nissakkavacanaficetam. Bhayami nagadattanti tassa patipattim bhayitabbam katva
devata vadanti patipattiyam niyojeti. Suppagabbhanti kayapagabbiyadihi ativiya
samannagatam.

Nagadattasuttavannana nitthita.

8. Kulagharanisuttavannana

228. Ogahappattoti vissasavasena anuppavesam patto. Aiifiataram kulanti tasmim
kule jayampatim sandhaya vadati. ““‘Bahupakaram me etam kulam ciram
sappayaharadanadina; tasma idhaham aggadakkhineyyo jato; imesamyeva
deyyadhammapatigganhanena pufinam vaddhessami’’ti cintesi. Tenaha “‘afifattha
gantva kim karissami’’'tiadi. Sati devata. Ubhopeteti tam bhikkhufica gharanifica
sandhaya vadati. Patigadhappattati patigadham patta afifamafifiasmim
patitthitavissasena.

Vissamappattivasena santitthanti etthati santhanam, vissamanatthanam.
Samagantvati sannipatitva. Patiniildaharanehi mantayatiti mantanam, Aapakam
karanam. Patilomasaddati patilomabhavena patitatta asaccavibhavana
patikilasadda. Tena karanenati tena karanapatirupakena micchavacanena. Na
mankuhotabbam akarakabhavato. Saddena paritassatiti parehi attani
payuttamicchasaddamattena paritassanasilo. Vatam na sampaijjatiti
yathasamadinnavatam lahucittataya na paripurim gacchati. Sampannavatoti
paripunnasiladivataguno

Kulagharanisuttavannana nitthita.

9. Vajjiputtasuttavannana

229. Vajjiratthe rajaputtoti vajjiratthe jatasamvaddho vajjirajaputto. Sabbaratticaroti
chanasampattiya ito cito carantehi anubhavitabbanakkhattamaho. Tenaha
““kattikanakkhattam ghosetva’ tiadi. Ekabaddham hotiti yasma catumaharajikadeva
tasmim divase nakkhattam ghosetva attano pufifanubhavasiddhaya dibbasampattiya
mahantam nakkhattakilasukham anubhavanti, tasma tam tehi ekabaddham viya hoti.
Bheriadituriyananti bherimudingasankhapanavavinaditiriyanam. Talitananti
araddhalayanurapam pahatanam. Vinadinanti vinavenugomukhiadinam. Vaditananti
yatharaddhamucchananurupam sanghattitanam. Abhasiti tena saddena
akaddhiyamanahadayo ayoniso ummujjitva ‘““mahati vata me jani”’ti anutthunanto
abhasi. Chadditadarukam viyati vane chadditaniratthakakalingaram viya.
Lamakataroti nihinataro. Devata pathamappitam anim pataniya nitharanti viya tena
bhikkhuna vuttamattham apanenti ““tassa te bahuka pihayanti’’ti avocati vuttanti
dassento ‘‘thero’’tiadimaha. Saggam gacchantanam yatha nerayika pihayanti, evam
sammapatipannassa tuyham bahu pihayanti, tasma tvam ““papiyo’’'ti attanam ma
manAitthati adhippayo.

Vajjiputtasuttavannana nitthita.

10. Sajjhayasuttavannana

230. Nissaranapariyattivasenati addha imam pariyattim nissaya vattadukkhato
nissaritum labbhati evam nissaranapariyattivasena. Sajjhayanatoti vimuttayatanasise
thatva sajjhayanato. Idani tassa nissaranapariyattivasena sajjhayanakaranam,
patipattivasena vattapativattakaranam, vipassanabhavanafica dassetum ‘‘so
kira’"'tiadi vuttam. Arahattam pattadivase patipattikittanaya purimadivasesupi tatha
patipajji, vipassanam pana ussukkapetum nasakkhiti dasseti. Kalam ativattetiti idam
““sankasayati’’ti padassa atthavacanam. Therassati sajjhayakattherassa.

Dhammapadaniti siladidhammakkhandhadipakani padani. Tenaha ‘““sabbampi

buddhavacanam adhippeta’’nti. Na ganhasi uddesanti adhippayo. Paliyam “‘bhikkhahi
samvasanto’’'ti imina tesam dhammassavanatthayapi dhammo pariyapunitabboti
dasseti. Virajjati etenati virago, ariyamaggo. Janitvati pariniabhisamayavasena
ditthasutadim yathavato janitva pativijjhitva. Vissajjananti pahanam. Na
buddhavacanassa vissajjanam. Bhandagarikapariyattiyapi anufinatatta pageva
nissaranatthaya, tattha pana matta janitabbati dassento “ettavata’’tiadimaha.

Sajjhayasuttavannana nitthita.

11. Akusalavitakkasuttavannana

231. Akusale vitakketi akosallasambhutatthena akusale micchavitakke. Yoni vuccati
upayo, tasma asubhadike subhadivasena manasikaro ayonisomanasikaroti aha
‘“anupayamanasikarena’’ti. Pasadikakammatthananti pasadavaham
buddhanussatiadikammatthanam. Balavapitifica sukhaficati nivaranavikkhambhanato
balavantam upacarajjhanasahagatam pitifica sukhafca.

Akusalavitakkasuttavannana nitthita.

12. Majjhanhikasuttavannana

232. Nandanavaggeti nandanavaggavannanayam tattha idhapi gathaya
visesabhavato. Yadi evam kasma tattha sangitam idha gahitanti?
Devatapatisamyuttatam upadaya devatasamyutte sangahitampi atthuppattiya
patisamyuttatta idha gahitam.

Majjhanhikasuttavannana nitthita.

13. Pakatindriyasuttavannana

233. Terasame yam vattabbam, tam vittharitamevati yojana. Jantudevaputtasutteti
jantudevaputtasuttasamvannanaya. ‘“Tattha sangitam idhapri’’tiadi
anantarasuttavannanayam vuttanayameva.

Pakatindriyasuttavannana nitthita.

14. Gandhatthenasuttavannana

234. Gandharammanam upanijjhayatiti gandhasankhatam arammanam upecca
nijjhayati, riparammanena viya viifianena ripam, gandharammanena tam upecca
nijjhayati paccakkhato, yathavato sabhavato pativijjhatiti attho. Upasinghissatiti
tanhavasena upagantva singhissati.

Ekangametam theyyananti arammanavasena theyyavatthusu vibhajiyamanesu
ekamangametam gandharammananti aha ““thenitabbana’’ntiadi. Ojapekkhaya
theyyaya pavattamanaya dhammarammanatapi tassa siya, sa pana na madhura
theyyakata cati ““paficakotthasana’’nti vuttam. Kamafca tam gandharammanam
kenaci pariggahitam na hotiti adiyitum sakka, satthara pana ananuffatatta na yutto
tassa paribhogo. Yam pana tena bhikkhuna vuttam ‘‘na harami na bhafjami’'ti,
tassapi ayameva pariharo. Vanniyati phalam etenati vannam, karananti vuttam
““vannenati karanena’'ti.

Tasminti tasmim bhikkhusmim. Akinnakammantoti tanhaditthiadivasena
akusalakammanto ditthimohatanhadivasena adito patthaya kusalakammanam

patikkhepanato. Ditthivasena ca kathinakakkhalakharigatatta ‘“akhinakammanto
kakkhalakammanto’'ti vuttam.

Akinnaluddoti akinno hutva kakkhalo. Tenaha ‘‘bahupapo’’tiadi. Makkhitoti litto. Tanti
devatacodanam. Tasmati atikkamma thitatta‘‘tvancarahami vattave’’ti evamaha.

Gavesantassa attano santane uppadanavasena pariyesantassa.
Anekayojanayamavittharam gaganatalam byapetva uppannavalahakakttappamanam
viya. Suddhoti silena parisuddho ayanti janasi. Sugatinti sundaranibbattim. Tena
nibbanassapi sangaho siddho.

Gandhatthenasuttavannana nitthita.
Saratthappakasiniya samyuttanikaya-atthakathaya

Vanasamyuttavannanaya linatthappakasana samatta.

